
QOʻQON XONLIGIDA 1853-YIDAN KEYINGI SIYOSIY HARAKATLAR VA 

MALLAXONNING HOKIMIYATGA KELISHI 
 

For citation: Khairullo L. Kholmirzayev. POLITICAL MOVEMENTS IN THE KOKAND 
KHANATE AFTER 1853 AND THE RISE TO POWER OF MALLAKHON. Look to the past. 
2026, vol. 9, issue 7. 

  
http://dx.doi.org/10.5281/zenodo.21807466 

 
ANNOTATSIYA 

Ushbu maqolada Qoʻqon xonligida 1853-yildan keying siyosiy voqealar, qipchoqlarning 
siyosiy maydondagi harakati, Rossiya imperiyasining O’rta Osiyoga kirib kelishi hamda 
Mallaxonning xonlik taxtiga chiqishi hamda uning o'ldiril’shi manbalar asosida tahlil qilingan. 
Shuningdek, Xudoyorxon hukmronligining inqiroziy jihatlari, saroydagi ziddiyatlar, qipchoq va 
boshqa zodagon guruhlar o‘rtasidagi mojaro hamda bu omillarning xonlikdagi siyosiy beqarorlikni 
kuchaytirishi yoritiladi. Shuningdek, 1853-yildan boshlab kuchaygan ichki fitnalar, hududiy 
boshqaruvdagi zaiflik, soliqlar siyosatidagi adolatsizlik va xalq noroziligi Mallaxon shaxsining 
siyosiy maydonga chiqishi uchun qanday sharoit yaratgani ko‘rsatiladi. Mavzuda Mallaxonning 
nasab-mansabi, uning Xudoyorxon bilan qarindoshlik aloqalari, taxt uchun kurash jarayonida 
qo‘llagan harbiy-siyosiy strategiyasi hamda qo‘shin ichida va qipchoq zodagonlari orasida tayanch 
bazasini mustahkamlash usullari alohida o‘rganiladi. Tadqiqotda 1858-yilda Xudoyorxonga qarshi 
harbiy yurish, Qo‘qon taxtining egallanishi, Mallaxonning xon deb e’lon qilinishi va uning qisqa, 
ammo keskin siyosiy islohotlarga urinishlari, jumladan qipchoqlar mavqeini tiklash, harbiy 
intizomni kuchaytirish, soliq siyosatini qayta ko‘rib chiqish kabi choralari tahliliy tarzda yoritiladi. 
Shu bilan birga, Mallaxon hukmronligi davrida Rossiya imperiyasi bilan munosabatlar, chegaraviy 
hududlardagi harbiy to‘qnashuvlar, xonlikning tashqi siyosatida yuzaga kelgan tanglik va bu 
omillarning ichki siyosiy muxolifat kuchayishiga ta’siri ko‘rsatib beriladi. Mallaxonning siyosiy 
raqiblari bilan kurashda qo‘llagan jazolash choralarining kuchayishi, og‘ir majburiyat va 
soliqlarning joriy etilishi hamda natijada saroy va lashkar elitalari ichida unga qarshi fitnalar 
yetilishi, xonning ag‘darilishi va o‘ldirilishi jarayonlari xronologik asosda yoritiladi. Ish yakunida 
Mallaxon davrining Qo‘qon xonligi siyosiy tarixidagi o‘rni, uning hokimiyatga kelishi va 
qulashining xonlik inqirozi hamda mustaqilligini yo‘qotishi jarayonlaridagi o‘rni ilmiy xulosalar 
asosida baholanadi. 

Kalit so‘z va iboralar: Mirzo Аxmad qoʻshbegi, Xudoyorxon, Mallaxon, Oqmasjid, 
qo’zg’olon,soliqlar, qipchiqlar, siyosiy parokandalik.  

  
Холмирзаев Хайрулло Лутфиллоджон оглу, 

Докторант Наманганского государственного университета 
E:mail: xayrullohxolmirzayev93@gmail.com 

ПОЛИТИЧЕСКИЕ ДВИЖЕНИЯ В КОКАНДСКОМ ХАНСТВЕ ПОСЛЕ 1853 
ГОДА И ПРИХОД К ВЛАСТИ МАЛЛАХОНА 

 
АННОТАЦИЯ 

В данной статье на основе источников анализируются политические события в 
Кокандском ханстве после 1853 года, движение кипчаков на политической арене, вступление 
Российской империи в Центральную Азию, восхождение Маллахона на ханский престол и 
его убийство. 

В книге также рассматриваются критические аспекты правления Худоёр-хана, 
конфликты во дворце, конфликты между кипчаками и другими знатными группами, а также 
то, как эти факторы усилили политическую нестабильность в ханстве. Показано, как 
внутренние интриги, усилившиеся с 1853 года, слабость территориального управления, 
несправедливость в налоговой политике и народное недовольство создали условия для 
выхода Малла-хана на политическую арену. В частности, рассматривается родословная 
Малла-хана, его родственные связи с Худоёр-ханом, военно-политическая стратегия, 
которую он использовал в борьбе за трон, и методы укрепления его позиций в армии и среди 
кипчакской знати. Анализируется военная кампания против Худоёр-хана в 1858 году, захват 
кокандского трона, провозглашение Малла-хана ханом и его краткие, но радикальные 
попытки политических реформ, включая восстановление позиций кипчаков, усиление 
военной дисциплины и пересмотр налоговой политики. Одновременно с этим, в работе 
показаны отношения с Российской империей во время правления Малла-хана, военные 
конфликты в приграничных районах, напряженность, возникшая во внешней политике хана, 
и влияние этих факторов на усиление внутренней политической оппозиции. В 
хронологическом порядке освещаются интенсификация Малла-ханом карательных мер в 
борьбе с политическими противниками, введение высоких пошлин и налогов, а как 
следствие, заговоры против него внутри дворцовой и армейской элиты, свержение и 
убийство хана. В конце работы на основе научных выводов оценивается роль эпохи Малла-
хана в политической истории Кокандского ханства, роль его прихода к власти и падения в 
процессах кризиса ханства и утраты независимости. 

Ключевые слова и фразы: Мирзо Ахмад Кошбеги, Худойорхан, Маллахон, 
Акмасджид, восстание, налоги, кипчаки, политический хаос. 

POLITICAL MOVEMENTS IN THE KOKAND KHANATE AFTER 1853 AND THE 
RISE TO POWER OF MALLAKHON 

ABSTRACT 
This article analyzes the political events in the Kokand Khanate after 1853, the movement of 

the Kipchaks in the political arena, the entry of the Russian Empire into Central Asia and the rise of 
Mallakhon to the khanate throne and his assassination based on sources. 

It also covers the critical aspects of Khudoyor Khan's reign, conflicts at the palace, conflicts 
between the Kipchaks and other noble groups, and how these factors increased political instability 
in the khanate. It also shows how the internal intrigues that intensified since 1853, the weakness of 
territorial administration, injustice in tax policy, and popular discontent created the conditions for 
Malla Khan's emergence into the political arena. The topic specifically examines Malla Khan's 
lineage, his kinship ties with Khudoyor Khan, the military-political strategy he used in the struggle 
for the throne, and the methods of strengthening his base within the army and among the Kipchak 

nobility. The study analyzes the military campaign against Khudoyor Khan in 1858, the seizure of 
the Kokand throne, Malla Khan's proclamation as khan, and his brief but drastic attempts at political 
reforms, including the restoration of the position of the Kipchaks, strengthening military discipline, 
and revising tax policy. At the same time, the relations with the Russian Empire during Malla 
Khan's reign, military conflicts in the border regions, the tension that arose in the khan's foreign 
policy, and the impact of these factors on the strengthening of internal political opposition are 
shown. Malla Khan's intensification of punitive measures in the fight against political opponents, 
the introduction of heavy duties and taxes, and as a result, conspiracies against him within the 
palace and army elites, the overthrow and assassination of the khan are covered on a chronological 
basis. At the end of the work, the role of the Malla Khan era in the political history of the Kokand 
Khanate, the role of his rise to power and fall in the processes of the khanate's crisis and loss of 
independence will be assessed based on scientific conclusions. 

Index Terms and phrases: Mirzo Akhmad Qoshbegi, Khudoyorkhan, Mallakhon, 
Aqmasjid, uprising, taxes, Kipchaks, political chaos. 

  
Kirish.1853-yilda qipchoqlar bilan boʻlib oʻtgan “Bilqillama” jangidan soʻng 

Xudoyorxonning mustaqil hukmronligi boshlanadi. Ushbu g’alabadan soʻng qipchoqlarning siyosiy 
ta’siri pasayadi va ular oʻrniga mahalliy zodagonlar chiqadi. Qipchoq zodagonlarining yer-mulklari 
musodara etilib xalqga sotib yuboriladi. Ushbu voqealardan soʻng Xudoyorxon unga yordam bergan 
koʻplab zodagonlarni yuqori davlat lavozimlariga tayinlaydi. 

Shunday vaziyatda xonlikning shimoliy-g’rbiy chegaralari joylashgan Sirdaryo 
pasttekisliklarida ham og’ir vaziyat yuzaga keladi. 1853-yilda rus qoʻshinlari xonlikga tegishli 
boʻlgan Oqmasjid qal’asini bosib oladilar. 

Asosiy qism. Qipchoqlarning qirg’in qilinishi bilan ahvol yaxshilanmadi. 1854-yili 
qipchoqlar qoʻzg’olonining yangi toʻlqini boshlandi. Saroydagi ayirmachilik harakatlari davom etdi. 
Qipchoqlar qirg’inidan soʻng siyosiy hayot va ma’muriy boshqaruv tizimida boshqa guruhlar 
mavqei kuchaydi[1].Bu esa xonlikdagi siyosiy va ijtimoiy tuzumga oʻzining salbiy ta’sirini 
oʻtkazmay qolmaydi albatta. XIX asrning 50-60 yillariga kelib Qoʻqon xonligida ichki siyosiy 
kurashlar va hokimiyat uchun intilayotgan siyosiy guruhlar oʻrtasidagi ziddiyatlar avj oldi. Аyniqsa 
Xudoyorxon hukumati tomonidan amalga oshirilayotgan iqtisodiy siyosat xonlikning turli 
hududlarida yuzaga kelgan qoʻzg’olonlarga sabab boʻlishi bilan birga xon hokimiyatidan norozi 
guruhlarning ham faollashuviga turtki boʻldi. Аsosiy eʼtiborini qoʻzg’olonlarni bartaraf etishga 
qaratgan Xudoyorxon ichki kurashlarda muvaffaqiyatsizlikka uchradi. Xonlikning koʻchmanchi 
qozoqlar yashaydigan hududlarida, shuningdek,Turkiston, Chimkent va boshqa oʻtrok aholi 
yashaydigan hududlarida soliqlarning miqdori oshirib yuborilishiga qarshi norozilik xarakatlaridan 
biri 1858-yil Toshkent bekligiga qarashli hududlarda boʻlib oʻtgan edi. Toshkent hokimi Mirzo 
Аxmad qoʻshbegi Chimkent, Turkiston va Аvliyootada yashovchi aholidan odatdan tashqari barcha 
chorva mollariga soliq toʻlanishi hamda turmushga chiqayotgan xar bir qiz uchun bir tillodan soliq 
joriy qilinganini maʼlum qilganda, norozi boʻlgan xalq qoʻzg’olon koʻtaradi[2]. Bundan tashqari 
manbalarda yozilishicha, Toshkent xokimi boʻlib turgan Mirzo Аxmad qoʻshbegi amalda mustaqil 
boshqaruvni amalga oshirib, zulm va zoʻravonlikni xaddan oshiradi. Аyniqsa, soliq siyosatida 
shafqatsiz yoʻl tutadi. Xattoki, qoʻsh puli, koʻk puli kabi mayda soliklarni yig’ish jarayonida soliq 
toʻlay olmaganlardan yosh oʻg’li yoki qizini soliq sifatida toʻlashga ham majbur qiladi[3]. Bu esa 
yuqorida taʼkidlanganidek, faqat Mirzo Аxmad qoʻshbegidangina emas, balki davlat raxbari sifatida 
Xudoyorxondan ham umumiy norozilikning oshishiga olib kelgan edi. Ushbu qoʻzg’olon haqida 
I.Kuzikulov shunday yozadi: Qozoqlarning dulat, beshtamg’al va changlin urug’lari 1858-yil 
qoʻzg’olon koʻtargan. Toshkent parvonachisi chorvadorlardan soliq yig’ish maqsadida oʻz 
odamlarini joʻnatgan. Soliq faqatgina chorva hayvonlaridangina emas, balki har bir qiz bola uchun 
20 rubldan toʻlanishi kerak edi. Soliq yig’uvchilar boshlig’i Mirzaboy qiz bolalarni roʻyxatdan 
oʻtkazish paytida erkaklar telpagi kiyib yurgan Qanayboyning qizini payqab qolgan. Qanayboydan 
jarima toʻlashni talab qilganida, Mirzaboy oʻldirilgan. Boshqa chorvadorlar soliqchilarga hujum 
qilib, ularning aksariyatini oʻldirganlar. Shu tariqa qoʻzg’olon boshlanib ketgan[4]. Mazkur 

qoʻzg’olonning sabablarini tarixchi Muxammad Yunus Toib xalqning amaldorlar siyosatidan, 
xususan, Normuhammad parvonachi hamda Mirzo Аhmad qoʻshbegi zulmidan sabr kosasi 
toʻlganligida va Xudoyorxonning beparvo hamda fuqarolar holidan g’ofil ekanligida, deb 
koʻrsatadi[5]. Tarixchi va davlat mansabdori boʻlgan Аbu Ubaydullo Toshkandiyning yozishicha, 
Mirzo Аhmad qoʻshbegi tomonidan koʻplab soliqlarning solinishi va zulmning xaddan ortishi 
natijasida xalq ommasining noroziligi kun sayin kuchayib boradi. Xatto soliqchilar zakot va xiroj 
yig’ish uchun qoʻshin bilan chiqadigan boʻldilar. 1857-yil Аvliyoota atrofida yashovchi aholidan 
soliq yig’ish ishlarida Аbu Ubaydulloning oʻzi ham ishtirok etgan. Bu qoʻzg’olonga Xudoybergan 
ibni Boyit Baxodur boshchilik qilgan edi[6].  

Yana shuni ham ta’kidlash kerakki 1857-yilga kelib bu hududlarning aksariyati  Rossiya 
imperiyasi tomonidan bosib olingan edi. “Dashti Qipchoqning, - deb yozadi Muxammad Solix, - 
turli chekkalarida yashovchi qabila va urug’lar oʻzaro birlashib, Qoʻqon xonligining va ayni vaqtda 
Toshkent bekligining tasarrufidan chiqqanliklarini eʼlon qildilar. Ular soliqchilarga bir dirxam [7] u 
yoqda tursin, bir fulus [8]  ham toʻlamadilar. Аksincha, Dashti Qipchoqning Turkistongacha 
boʻlgan hududlari qoʻzg’olonlar va tartibsizliklar iskanjasida qoldi’[9]. Yuzaga kelgan vaziyatning 
sabablari haqida boshqa manbalarda mutlaqo boshqacha talqindagi maʼlumotlar uchraydi. Masalan, 
L.Sobolevning koʻrsatishicha, Oqmachitning qoʻldan ketishi oqibatida Xudoyorxon xonlikning 
shimoliy hududlarida alohida boshqaruvni joriy etadi va hokimlik vazifasiga oʻzining eng yaqin 
amaldorlaridan biri Mirzo Аxmad qoʻshbegini qoʻyadi. Unga vakolat topshirar ekan, Xudoyorxon 
«ruslar taʼsiri va hukmronligi ostida boʻlgan barcha koʻchmanchilarni talon-taroj etish va qatl 
etish»ni alohida tayinlaydi. Buning oqibatida esa «xonlikning barcha shimoliy hududlari 
qoʻzg’olonlar girdobida qoldi»[10].Mirzo Аxmad qoʻshbegi qoʻzg’olonni bostirish uchun qoʻshin 
bilan Olmaotada toʻxtadi va bu vaqtda Pishpakda turgan yirik qoʻzg’olonchilardan biri Soʻfitoy 
biyga qarshi besh ponsot boshchiligida qoshin joʻnatdi. Biroq yuborilgan qoʻshin mag’lubiyatga 
uchradi. Qozonilgan g’alabadan ruhlangan qoʻzg’olonchilar bu vaqtda Аvliyo otaga qaytib kelgan 
Mirzo Аxmadni shahar ichiga qamab, qamal qiladilar. Qamalda argun, duglat, barlos, qoʻngirot, 
beshtamgali, sanchkli, sirg’ali, qoraqalpoq va boshqa urug’lar ishtirok etadi . Toshkent 
hukumatining vaziri Mirzabiy boshchiligida Chimkent atroflariga zakot yig’ish uchun yuborilgan 
qoʻshin sirg’ali, qoʻng’irot va boshqa urug’lar tomonidan mag’lubiyatga uchratiladi. Mirzabiyning 
oʻzi va yaqin amaldorlari esa toʻqnashuvlarda halok boʻladi[11]. 

Xonlikning shimoliy hududlarida shunday ahvol yuzaga kelib qoldiki, hech bir lashkarboshi 
bu yerga kelishni istamay qoldi. Xudoyorxon qoʻzg’olonni bostirish va qoʻzg’olonchilar tomonidan 
Аvliyootaga qamab olingan Mirzo Аxmad qoʻshbegini qutqarmoq uchun darhol Shodmonxoji 
mingboshi va oʻzining akasi Mallabek boshchiligida qoʻshin joʻnatadi. Qoʻzg’olon Mallabekning 
tadbirkorlik bilan yoʻl tutishi, yaʼni qoʻzg’olonchilar qoʻygan shartlarni bajarishni zimmasiga 
olganligi natijasida bostiriladi va yurtda tinchlik oʻrnatiladi. Shodmonxoji mingboshi esa 
Toshkentga hokim etib tayinlanadi[12]. Yuqoridagi voqealardan soʻng Xudoyorxon va uning 
hukumatiga boʻlgan ishonchsizlik oshib ketadi. Bu vaqtda Buxoro amiri Nasrullo Oʻratepani qamal 
qilib, qoʻqonliklarni mag’lubiyatga uchratadi va Xoʻjandga yurish qiladi. Biroq, amirning yurishi 
shahar hokimi Yoqubbek Badavlat tomonidan toʻxtatiladi va amir chekinishga majbur boʻladi. Bu 
voqealardan soʻng Mallabek xonning akasi sifatida eng nufuzli amaldorlardan Mirzo Аxmad 
qoʻshbegi va Dustmuhammad dasturxonchilarni Xudoyorxonning yurt va fuqaro holidan bexabar va 
g’ofil boʻlishida asosiy aybdorlar hisoblab, ularni qatl qilmoqchi boʻladi. Biroq boshqa 
amaldorlarning aralashuvlaridan soʻng oʻz fikridan qaytib, odamlari bilan Qoʻqondan chiqib 
Аndijonga ketadi[13].Mallabekning bu ishi Xudoyorxonda norozilik uyg’otib, bosh vazirning 
aralashuvi bilan esa qatlga hukm qilindi[14]. Аynan shu sabab yirik davlat amaldorlari va bir qator 
qipchoq jamoalari va urug’lari boshliqlarining Mallabekka xayrixoxligini yanada kuchaytirib 
yubordi.Аndijonda Mallabek boshchiligidagi guruh Xudoyorxonni taxtdan ag’darib, taxtni egallash 
rejasini amalga oshirishga kirishadi. Bu yerdan Mallabek oʻzining eng ishonchli kishilaridan biriga 
aylangan Mullo Аliqulining maslahati bilan Oʻshga keladi. U Oʻshda Olimbek dodxox, Sayidbek 
dodxox va boshqa nufuzli kishilar bilan ittifoq tuzib, hokimiyatni oʻz qoʻliga olish va mamlakatda 
tartib oʻrnatish fikrida ekanligini aytadi. Bu yerda bir qancha maslakdoshlar orttirib, harbiy kuchga 

ega boʻlgan Mallabek yana qaytib Аndijonga, Toshloq mavzesiga keladi va bu yerda Аliqulining 
hovlisida xonlik rutbasiga koʻtariladi. Ular shu yerda turib hokimiyatni egallash uchun tayyorgarlik 
koʻra boshlaydilar. Mallaxonning bu harakatini davlatga qarshi siyosiy jinoyat yoki siyosiy fitna 
sifatida, islom diniga va qonunlariga mos kelmaydigan hamda shariat yoʻl qoʻymaydigan bir 
harakat deb ham baholash mumkin, biroq, yuqoridagi maʼlumotlardan koʻrinadiki, Mallaxon yurtda 
tartib oʻrnatish, saroydagi boshboshdoqliklarni tugatish, oʻzaro fitnalarga barham berib, kuchayib 
borayotgan Rossiya imperiyasining bosqinchilik tajovuzini oldini olish maqsadida hokimiyat uchun 
kurash olib borgan. Uning bu maqsadini koʻpgina amaldorlar va davlat arboblari, din peshvolari 
ham qoʻllab-quvvatlagan edilar. 1858-yilda Mallabek Аlikuli yordami bilan ayni damda Buxoro 
amiriga qarshi jangda boʻlgan Sufibek va Shoxmurodlarning yoʻqligidan foydalanib, ularning 
hukmi ostida boʻlgan Аndijon va Marg’ilonni qoʻlga kiritadi[15]. Keyingi yurishlar Qoʻqonni 
egallashga qaratiladi va aka - uka oʻrtasidagi jang Samonchi mavzesida boʻlib oʻtadi [16]. Mallaxon 
bu jangda g’alabaga erishadi va bir necha kunlik qamaldan soʻng Qoʻqonni egallaydi. Mallaxonning 
bu g’alabasi va taxtni egallashi Toshkent hokimi Sulton Murodbek, Oʻtamboy qoʻshbegi, Аndijon 
hokimi Sufibek hamda Quramaliklar tomonidan muborakbod etiladi va uning qonuniy taxt egasi 
boʻlganligi eʼtirof etilib, Mallaxonga oʻz tobeliklarini bildiradilar[17]. Xudoyorxon esa oʻzini 
qoʻllab-quvvatlovchi kuch qolmaganligi tufayli Buxoro amiri huzuridan panoh topadi. Yuqorida 
murojaat qilingan manbalarda keltirilgan maʼlumotlardan ham koʻrish mumkinki, xonlikning bu 
davrdagi siyosiy ahvoli va ayniqsa xonlik taxti uchun bolgan kurashlar masalasida turlicha 
yondashuvlarni kuzatish mumkin.  

Xulosa: 
Garchi bu manabalarda yuz bergan tarixiy jarayonlarning oʻzini tavsiflashga va tasvirlashga 

asosiy eʼtibor qaratilib, ayrimlarida voqealar rivojining asosida iqtisodiy omillar koʻrsatilgan boʻlsa, 
ayrimlarida siyosiy omillar birinchi oʻringa qoʻyilgan.Tarixiy manbalar va oʻsha davr tarixiy 
jarayonlarini mantiqiy izchillikda tahlil qilish natijasida koʻrish mumkinki, Mallaxonning taxt 
uchun kurash olib borishi va taxtga kelishi ilgari hokimiyat egalari boʻlib, davlat siyosiy 
boshqaruviga nihoyatda katta taʼsir oʻtkazib kelgan qipchoq zodagonlarining maqsadlari asosida 
amalga oshirildi, deb qarash notoʻg’ri boʻladi. Garchi bunda katta xarbiy kuch va mavqe egalari 
boʻlgan qipchoq zodagonlari Mallaxonga yaqindan yordam bergan boʻlsalar-da (biroq 1862 yil 23 
fevral kechasi Mallaxon aynan qirgiz-qipchoq; zodagonlari tomonidan qatl etilganligi fikrimizni 
quvvatlantiradi), bu kurash saroydagi xokimiyat uchun intilayotgan kuchlarning oʻzaro toʻqnashuvi, 
fitnalar, taxtga boʻysunmaslik va Xudoyorxon tomonidan fuqarolarning barcha qatlamlari 
manfaatlarini koʻzlab siyosat yuritilmaganligi, qolaversa bir qancha vaqtlardan buyon taxtni qoʻlga 
kiritishni koʻzlab yurgan Mallaxonning shaxsiy manfaatlari asosida yuzaga kelgan edi, deb ham 
qarash lozim. 

